
HARAKATLI O‘YINLAR ORQALI 14-15 YOSHLI SUZUVCHLARNING JISMONIY 

SIFATLARINI RIVOJLANTIRISH 
 

Annotatsiya. Maqolada 14-15 yoshli o‘smir suzuvchilarning jismoniy sifatlarini rivojlantirishda harakatli 
o‘yinlardan foydalanish ta’sirini o‘rganish natijalari yoritib beriladi. Tadqiqotda suzish bo‘yicha mashg’ulotlarga 
muntazam qatnashadigan 14-15 yoshli 20 nafar o‘smir o‘quvcilar ishtirok etdi. Sinovga qatnashuvchi bir xil 
tayyorgarlik darajasiga ega 10 nafar suzuvchi o‘smir o‘quvchilar ikki guruhga (tajribaviy (TG) va nazorat (NG))ga 
bo‘linishdi. Sinov ma’lumotlarini qayd etib borish Termiz bolalar va o‘smirlar sport maktabiga tegishli yopiq suv 
havzasidagi (basseyn) o‘quv va o‘quv - mashg’ulot guruhlarida olib borildi. Tadqiqotni amalga oshirishda ilmiy 
adabiyotlar tahlili amalga oshirildi, sinov testlari (nazorat testlari), pedagogik tajriba, pedagogik nazorat, tadqiqot 
ma’lumotlarini matematik qayta ishlash uslublari qo‘llanildi.   

Kalit so‘zlar: tadqiqot, harakatli o‘yinlar, jismoniy sifatlarni rivojlantirish, yosh suzuvchilar, vositalar.  

ИСПОЛЬЗОВАНИЕМ ПОДВИЖНЫХ ИГР 
 

Аннотация. В статье освещены результаты исследования влияния использования подвижных игр 
на развитие физических качеств подростков-пловцов 14-15 лет. В исследовании приняли участие 20 
школьников 14-15 лет, регулярно занимающихся плаванием. 10 подростков-пловцов одинакового уровня 
подготовки, участвовавших в тестировании, были разделены на две группы (опытную (ТГ) и 
контрольную (КГ)). Запись тестовых данных осуществлялась в учебно-тренировочных группах в крытом 
бассейне Термезской детско-юношеской спортивной школы. В ходе исследования был проведен анализ 
научной литературы, использованы тестовые задания (контрольные испытания), педагогический опыт, 
педагогический контроль, методы математической обработки данных исследования. 

Ключевые слова: исследование, подвижные игры, развитие физических качеств, юные пловцы, 
средства.  

DEVELOPMENT OF PHYSICAL QUALITIES IN 14-15 YEARS OLD SWIMMERS WITH 
THE USE OF MOBILE GAMES 

 
Abstract. The article highlights the results of a study of the influence of the use of outdoor games on the 

development of the physical qualities of adolescent swimmers 14-15 years old. The study involved 20 
schoolchildren aged 14-15 who regularly go in for swimming. 10 adolescent swimmers of the same level of training 

who participated in the testing were divided into two groups (experimental (TG) and control (CG)). Recording of 
test data was carried out in training groups in the indoor pool of the Termez Children's and Youth Sports School. 
In the course of the study, an analysis of scientific literature was carried out, test tasks (control tests), pedagogical 
experience, pedagogical control, methods of mathematical processing of research data were used. 

Key words: research, outdoor games, development of physical qualities, young swimmers, means.  

Kirish. Harakatli o‘yin – bu atrofdagi voqelik hodisalarini ijodiy, to‘g’ridan-to‘g'ri yoki 

bilvosita aks ettiruvchi va har tomonlama umumiy va maxsus jismoniy tayyorgarlikka 

qaratilgan vosita harakatlaridan iborat bo‘lgan inson ongli faoliyatining bir turidir [1, 2]. 

Suvdagi o‘yinlar qiziqarli va foydali bo‘lib, to‘g’ri qo‘llanilganda o‘quvchilarda ko‘plab muhim 

sifat va ko‘nikmalar rivojlanib boradi. Suvda ko‘proq bolalar va o‘smirlar o‘ynashi ayniqsa 

muhimdir, chunki o‘yin davomida bolalarda tahlil qilish, taqqoslash, umumlashtirish va to‘g’ri 

xulosa chiqarish kabi qobiliyatlar namoyon bo‘ladi va rivojlanadi [3]. Mashg’ulotlar va suzish 

o‘quv jarayonida pedagog bir qator pedagogik muammolarni hal qilishi uchun vosita sifatida 

turli o‘yinlardan foydalanishi mumkin. Suvdagi o‘yinlar jarayonida pedagogning mohirona va 

faol rahbarligida yaratilgan muhit o‘quvchilarda jamoaviylik, xushmuomalalik, o‘zaro yordam, 

o‘z harakatlariga javobgarlik kabi yuqori axloqiy va irodaviy sifatlarni rivojlantirishga yordam 

beradi [4, 5].  

O‘yin sog’lom raqobat muhitini yaratadi va bolalarni nafaqat muayyan harakatlarni 

mexanik ravishda bajarishga, balki xotirani safarbar qilishga, harakatlar tajribasini 

faollashtirishga, nima bo‘layotganini tushunishga, vaziyatni solishtirishga va harakatlarni 

baholashga majbur qiladi. O‘yin davomida o‘quv, tarbiyaviy va harakat ko‘nikmalari vazifalari 

hal qilinadi [6, 7]. O‘yin muhitining ajoyib emotsionalligi bolalar bilan ishlashni jonlantiradi, 

ularni suzish bilan muntazam shug’ullanishga undaydi, faollik va tashabbusni rivojlantiradi. 

O‘yin jarayonida o‘quvchilar tanasi katta jismoniy yuklamalarni boshdan kechirishadi. Biroq, 

yuqori emotsionallik va o‘yinga bo‘lgan ishtiyoq tufayli o‘quvchilar ortib borayotgan 

yuklamalarga va bajara olmaydigan mashqlarga osongina chidashadi, lekin o‘yindan tashqari 

muhitda bunday yuklama va vaziyatga bardosh bera olmaydilar [8, 9]. 

O‘yinlar o‘zining pedagogik yo‘nalishlari bilan bir-biridan farq qiladi. Hali suzishni 

bilmagan, suvga ko‘nikishga, suzish texnikasining u yoki bu elementini o‘rganishga yordam 

beradigan o‘yinlar mavjud [10]. Hozirgi vaqtda hali suzishni bilmaydiganlar uchun, suvga 

ko‘nikishga, suzish texnikasining u yoki bu elementini o‘rganishga yordam beradigan, suzish 

texnikasi elementlarini takomillashtiradigan, amaliy suzishning ayrim elementlarini 

o‘zlashtirish, o‘quvhilarning umumiy jismoniy rivojlantirish, oddiy sho‘ng’ishni o‘zlashtirish 

uchun qo‘llaniladigan turli o‘yinlar mavjud [11].  

Tanlangan mavzuning dolzarbligi shundaki, hozirda suzuvchilarni tayyorlashning 

zamonaviy darajasi sportchilarning jismoniy rivojlanishiga yuqori talablarni qo‘yishidan 

iboratdir. Katta yuklamalarni muvaffaqiyatli yengish va rekord natijalarni ko‘rsatish uchun 

suzuvchi jismonan yaxshi rivojlangan bo‘lishi kerak, shuning uchun barcha yoshdagi 

suzuvchilar, ayniqsa yoshlar uchun o‘quv - mashg’ulot dasturining eng muhim qismi jismoniy 

tayyorgarlikdir. Suzuvchilarning jismoniy tayyorgarligini oshirish ko‘p jihatdan ularda tezlik, 

kuch, chidamlilik, egiluvchanlik, epchillik (ayniqsa boshlang’ich maktab yoshida) kabi jismoniy 

sifatlarni rivojlantirish va mushak ishlarini bajarish uchun zarur bo‘lgan samarali vositalar va 

usullarni muvaffaqiyatli qo‘llay olish va amalga oshirishga bog’liq bo‘lib, suzuvchi 

organizmining funktsional holatiga katta talablar qo‘yadi [12]. 

Bugungi kunda jismoniy tarbiya bo‘yicha ko‘plab mutaxassislar harakatli yinlar taqdim 

etadigan imkoniyatlarning katta ekanligini aniq bilishadi. O‘yinlar psixologik holatni tiklashga, 

taktik fikrlashga, muloqot madaniyatini rivojlantirishga, muayyan kasbiy faoliyatga 

tayyorgarlik ko‘rishga yordam beradi. Shu munosabat bilan shuni ta’kidlash joizki, harakatli 

o‘yinlar o‘ziga xos xususiyatlariga ko‘ra, harakat sifatlarini har tomonlama yaxshilashning juda 

samarali vositasidir. Shu nuqtai nazardan, suzish dasturlari qayta ko‘rib chiqilmoqda, bu 

dasturlarda qo‘llaniladigan harakatli o‘yinlarning vaqti va soni ko‘payib, suzish mashg’ulotlari 

jarayonida asosiy vositalardan biriga aylanmoqda. 

Adabiyotlar tahlili va metodologiya. Adabiyotlar tahlili shuni ko‘rsatadiki, yosh 

suzuvchilarning harakat qobiliyatlarini o‘z vaqtida aniqlash, ma’lum bir harakat faoliyati turiga 

moyilligini ko‘ra bilish nafaqat tanlash va sportga yo‘naltirishda muhim rol o‘ynaydi, balki 

jismoniy tarbiyaning asosiy vazifalaridan biri bo‘lgan jismoniy sifatlarini rivojlantirishga olib 

keladi. Olimpiada suv sport turlarida sport natijalarining jadal rivojlanishi shuni ko‘rsatadiki, 

katta yuklamalarni bajarishga ham hajmi, ham intensivligi bo‘yicha moslashgan eng iqtidorli 

sportchilar chempion bo‘lishadi. 

Bolalar va o‘smirlar sport maktablarida, sport yo‘nalishidagi maktab-internatlarda, oliy 

sport mahorati maktablarida ommaviy jismoniy tarbiya va sportni rivojlantirishga katta davlat 

mablag’lari sarflanmoqda, biroq ommaviy sportda tibbiy nazoratning pastligi, sportchilarni 

tayyorlashning keyingi bosqichlari nomukammalligi va sport tanlovining nomukammal 

tizimligi sababli suzuvchilarimizning jahon arenalaridagi yutuqlari soni juda past bo‘lib 

qolmoqda. 

Tadqiqotning asosiy materiali. Tadqiqotning maqsadi 14-15 yoshli suzuvchilarning 

jismoniy sifatlarini rivojlantirishga harakatli o‘yinlardan foydalanishning ta’sirini o‘rganishdan 

iborat bo‘ldi. 

Tadqiqotda suzish bo‘yicha mashg’ulotlarga muntazam qatnashadigan 14-15 yoshli 20 

nafar o‘smir o‘quvcilar ishtirok etdi. Sinovga qatnashuvchi bir xil tayyorgarlik darajasiga ega 10 

nafar suzuvchi o‘smir o‘quvchilar ikki guruhga (tajribaviy (TG) va nazorat (NG)) bo‘linishdi. 

Sinov ma’lumotlarini qayd etib borish Termiz bolalar va o‘smirlar sport maktabiga tegishli 

yopiq suv havzasidagi (basseyn) o‘quv va o‘quv - mashg’ulot guruhlarida olib borildi. 

Tadqiqotni amalga oshirishda ilmiy adabiyotlar tahlili amalga oshirildi, sinov testlari (nazorat 

testlari), pedagogik tajriba, pedagogik nazorat, tadqiqot ma’lumotlarini matematik qayta 

ishlash uslublari qo‘llanildi. 

Tadqiqotning birinchi bosqichida 14-15 yoshli suzuvchilar insonda jismoniy sifatlarning 

rivojlanish darajasining standart testlari asosida jismoniy qobiliyatlarning rivojlanish 

darajasini aniqlash sinovlaridan o‘tishdi. Test dasturiga tezlik-kuch sifatlarini baholash uchun 

turgan joydan uzunlikka sakrash; to‘sinda (turnikda) tortilish; 30 metrga yugurish; 3x10 

metrga mokisimon yugurish; o‘tirgan holatda oldinga engashish; olti daqiqalik yugurish testlar 

kiritildi. 

Tadqiqotning ikkinchi bosqichida suzuvchilarning jismoniy sifatlarini rivojlantirish 

metodikasini o‘rganish va suzish bo‘yicha yetakchi mutaxassislar tomonidan ishlab chiqilgan 

dasturlarni sinchiklab ko‘rib chiqish natijasida o‘quv jarayonida suzuvchilarning jismoniy 

sifatlarini rivojlantirish uchun harakatli o‘yinlardan foydalanishga yetarli e’tibor berilganligi 

aniqlandi. Shundan kelib chiqib, mashg’ulotlar jarayoniga 14-15 yoshli suzuvchilarning 

jismoniy tayyorgarligini oshirishga qaratilgan ba’zi sport va harakatli o‘yinlar va estafetalarni 

joriy etish to‘g’risida qaror qabul qilindi. Jismoniy sifatlarni rivojlantirishga qaratilgan harakatli 

o‘yinlar TGda qo‘llanildi, NGdagi suzuvchilar esa odatiy dastur bo‘yicha mashg’ulotlar 

o‘tkazishdi. 

Tadqiqotning uchinchi bosqichi tajriba tugagandan so‘ng ikkala guruhning yakuniy 

sinovi edi. Ikkala sinov guruhining jismoniy sifatlari rivojlanish darajasining qiyosiy tahlili 

o‘tkazildi. Bunda ilmiy adabiyotlar tahlili amalga oshirildi, sinov testlari (nazorat testlari), 

pedagogik tajriba, pedagogik nazorat, tadqiqot ma’lumotlarini matematik qayta ishlash 

uslublari qo‘llanildi.  

Tadqiqot natijalari va ularni muhokama qilish. Tadqiqotning birinchi bosqichida 

tajribaviy guruh (TG) va nazorat guruhi (NG) yosh sportchilarning jismoniy sifatlarining 

rivojlanish darajasini aniqlash sinovi o‘tkazildi. Sinov natijalari 1-jadvalda keltirilgan.  

1-jadval 
Pedagogik eksperiment uchun TG va NG suzuvchilarning jismoniy tayyorgarligini 

tekshirish natijalari (X ± m ) 
 

Testlar TG 
(n=10) 

NG 
(n=10) 

t p 

Turgan joydan 
uzunlikka sakrash (sm) 

186,9 ± 
5,51 

188,6 ± 
5,11 

0,23 >0,05 

To‘sinda (turnikda) 
tortilish (marta) 

3,1 ± 
0,62 

2,8 ± 
0,62 

0,34 >0,05 

30 metrga yugurish 
(sek) 

6,38 ± 
0,02 

6,46 ± 
0,90 

0,09 >0,05 

3x10 metrga 
mokisimon yugurish (sek) 

10,19 ± 
0,30 

10,38 ± 
0,60 

0,28 >0,05 

O‘tirgan holatda 
oldinga engashish (sm) 

6,2 ± 
0,40 

6,0 ± 
0,33 

0,39 >0,05 

6 daqiqalik yugurish 
(min) 

980,4 ± 
12,32 

994,6 ± 
12,63 

0,8 >0,05 

 
Dastlabki sinov ko‘rsatkichlarining tahlili shuni ko‘rsatdiki, TG va NG o‘rtasidagi farq 

sezilarli emas, bu tadqiqot boshlangan vaqtga qadar ikkala guruhda ham jismoniy sifatlarning 

taxminan bir xil rivojlanish darajasini ko‘rsatadi (1-jadval). 

1-jadvaldan ko‘rinib turibdiki, TG respondentlarining ko‘rsatkichlari to‘sinda (turnikda) 

tortilish, 30 metrga yugurish, o‘tirgan holatdan oldinga egilish kabi testlarda biroz yaxshiroq 

ko‘rsatkichlarga ega bo‘ldi. 

Tadqiqotning ikkinchi bosqichida yosh suzuvchilar jismoniy sifatlarni rivojlantirish 

ustida ishladilar. NGda suzuvchilar odatiy dasturga muvofiq jismoniy sifatlarni rivojlantirdilar, 

TG suzuvchilari uchun esa yorqin xarakterga ega bo‘lgan barcha vositalar - ya’ni sport va 

harakatli o‘yinlar, estafetali poygalar ishlatilgan. O‘yinlar, qoida tariqasida, mashg’ulotlarning 

asosiy qismida, ba’zida esa mashg’ulotlarni turli xilda o‘tkazish uchun mashg’ulot oxirida ham 

o‘tkazildi. O‘yinlar suv havzasining chuqur va sayoz qismida (oyoqlar pastki qismga tegishi 

mumkin) o‘tkazildi. 

Uchinchi bosqichda ikkala guruhda ham takroriy test sinovlari o‘tkazildi, natijada TG 

guruhi suzuvchilari mashg’ulotlar davomida harakatli o‘yinlar to‘plamidan foydalanish 

hisobiga test natijalarini sezilarli darajada yaxshilaganliklari aniqlandi. 3 ta test mashqlarida 

natijaning sezilarli o‘sishi (<0,05) kuzatildi (2-jadval). 

2-jadval  
Yosh suzuvchilarning jismoniy tayyorgarligini TG dan (n=10) pedagogik tajribadan 

oldin va keyin tekshirish natijalari ( X ± m ) 
 

Testlar Tajribadan 
oldin 

Tajribadan 
keyin 

t p 

Turgan joydan 
uzunlikka sakrash (sm) 

186,9 ± 
5,51 

198,3 ± 
5,04 

1,53 <0,05 

To‘sinda 
(turnikda) tortilish 
(marta) 

3,1 ± 0,62 5,5 ± 0,62 2,74 <0,05 

30 metrga 
yugurish (sek) 

6,38 ± 
0,02 

6,11 ± 
0,01 

0,27 <0,05 

3x10 metrga 
mokisimon yugurish 
(sek) 

10,19 ± 
0,30 

9,92 ± 0,4 0,54 <0,05 

O‘tirgan holatda 
oldinga engashish (sm) 

6,2 ± 0,40 8,8 ± 0,43 4,43 <0,05 

6 daqiqalik 
yugurish (min) 

980,4 ± 
12,32 

1124,1 ± 
9,79 

9,13 <0,05 

 
 3-jadval 

Pedagogik tajribadandan keyin suzuvchilarning jismoniy tayyorgarligi darajasini 
tekshirishda TG va NG guruhlari natijalarining o‘sishi 

 
 TG NG 

Miqdoriy 
o‘zgarishlar 

Sifatli 
o‘zgarishlar 

% 

Miqdoriy 
o‘zgarishlar 

Sifatli 
o‘zgarishlar 

% 
Turgan 

joydan uzunlikka 
sakrash (sm) 

11,4 5,74 4,6 2,38 

To‘sinda 
(turnikda) tortilish 
(marta) 

2,4 43,63 1,9 38,7 

30 metrga 
yugurish (sek) 

0,27 4,23 0,16 2,48 

3x10 metrga 
mokisimon yugurish 
(sek) 

0,27 2,6 0,13 1,25 

O‘tirgan 
holatda oldinga 
engashish (sm) 

2,6 29,5 1,4 18,9 

6 daqiqalik 
yugurish (min) 

143,7 12,8 89,2 8,23 

3-jadvaldan ko‘rinib turibdiki, 1-testda - turgan joydan uzunlikka sakrashda TG natijasi 

11,4 sm.ga yaxshilandi, bu 5,74% ni tashkil etdi, NGda esa natija atigi 4,6 sm ga yaxshiland, bu 

2 ,38% ga to‘g’ri keladi. 2-testda - to‘sinda (turnikda) tortilish ikkala guruhning yakuniy 

natijalari oldingi testga nisbatan sezilarli darajada yaxshilandi. Shunday qilib, TGda natijalar 

43,63 %ga (2,4 baravariga), NGda 38,7 %ga (1,9 baravariga) o‘sishi kuzatildi. 3-testga - 30 

metrga yugurishda ikkala guruh qatnashchilari yaxshi natijalarni ko‘rsatdilar. Biroq, ushbu 

testda biz TGda natijalarning ko‘proq yaxshilanishini kuzatishimiz mumkin - TGda 4,23% 

bo‘lsa, NGda - atigi 2,48%. 4-test natijalarini sarhisob qilsak - 3 x 10 mga mokisimon yugurishda 

biz ikkala guruhda ham natijalarning biroz o‘sishini aytishimiz mumkin. Shunday qilib natija 

TGda 2,6% ga, NGda - atigi 1,25% ga yaxshilandi. Natijalardagi katta farqni 5-testda (o‘tirgan 

holatda oldinga engashish) kuzatish mumkin. TGda natijalar 29,5% ga, NGda 18,9% ga 

yaxshilandi. Guruhlardagi ushbu test indekslari orasidagi farq 10,6% ni tashkil etdi. 6-test - 6 

daqiqalik yugurishni o‘tkazishda NG bilan solishtirganda TGda natijalarning sezilarli 

yaxshilanishini kuzatishimiz mumkin. 

Shunday qilib, taklif etilayotgan metodologiya 14-15 yoshli yosh suzuvchilarning 

jismoniy sifatlarini rivojlantirish darajasini oshirish imkonini berdi, bu esa oldinga qo‘yilgan 

gipotezani tasdiqladi. 

Xulosa. Suzish bo‘yicha ilmiy va maxsus adabiyotlarni tahlil qilish, jismoniy tarbiya va 

sport sohasi mutaxassislari tajribasini o‘rganish natijasida ma’lum bo‘ldiki, bugungi kunda 

suzish bo‘yicha mutaxassislar o‘rtasida suzuvchilarni tayyorlash jarayonida harakatli 

o‘yinlarning roli va o‘rni haqida bir qator kelishmovchiliklar mavjud. Nazariy asoslarning 

zaifligi tufayli bu boradagi tadqiqotlar hozirda yetarlicha emas. Amaliyotchi pedagog va 

murabbiylar sportchilarni tayyorlashda doimo harakatli o‘yinlardan foydalanishning yakuniy 

natijaga ta’siri darajasi va ularning kerakli hajmini mashg’ulot jarayoniga kiritish masalasini 

ko‘taradilar. 

O‘tkazilgan tadqiqotlar yosh suzuvchilar bilan mashg’ulot jarayonini rejalashtirishda 

harakatli o‘yinlarning ahamiyati haqidagi savollarga javoblarni biroz umumlashtirishga imkon 

berdi. harakatli o‘yinlar suzuvchilarni tayyorlashning ajralmas qismi ekanligi aniqlandi. 

Harakatli o‘yinlardan foydalanishning tavsiya etilgan metodikasi 14-15 yoshli suzuvchilarning 

jismoniy sifatlari darajasini sezilarli darajada oshirishga imkon berdi. 

